
ÁRSSKÝRSLA SSÍ STARFSÁRIÐ 2011-13
59. þing SSÍ var haldið í sal KSÍ og að Efstaleiti 7 Reykjavík
dagana 25. og 26. febrúar 2011
Sundþing 2011
Þingforsetar


Benedikt Sigurðarson og Guðmundur Jón Bjarnason
Þingritari


Ásdís Óskarsdóttir Vatnsdal
Kjörbréfanefnd

Bjarney S Snævarsdóttir

Haukur Magnússon

Hlín Ástþórsdóttir
Fjöldi fulltrúa á sundþingi 2011
83 fulltrúar frá 26 sambandsaðilum hafa seturétt á sundþingi 2011.  Kjörbréf bárust frá 9 sambandsaðilum sem eiga rétt á samtals 51 aðalfulltrúum.  38 einstaklingur eru skráðir á þingið.  Atkvæðafjöldi er 38 en engin umboð eru gild að þessu sinni. 
Stjórn, varastjórn og skoðunarmenn reikninga

Kjörin á sundþingi
Stjórn SSÍ:
Formaður:
Hörður J. Oddfríðarson ÍBR – kjörinn 2009 til fjögurra ára




Hlín Ástþórsdóttir ÍBH – kjörin 2009 til fjögurra ára
Ragnar Marteinsson  ÍBR – kjörinn 2009 til fjögurra ára




Bjarney Snævarsdóttir  ÍRB – 2009 til fjögurra ára




Ólafur Baldursson ÍBS – kjörinn 2009 til fjögurra ára
Heimir Örn Sveinsson ÍBH – kjörinn 2011 til fjögurra ára

Ingi Þór Ágústsson – kjörinn 2011 til fjögurra ára

Jón Oddur Sigurðsson – kjörinn 2011 til fjögurra ára

Karen Malmquist – kjörinn 2011 til fjögurra ára


Varamenn:
Hólmgeir Reynisson – kjörinn 2011 til tveggja ára




Jónas Tryggvason ÍBR – kjörinn 2011 til tveggja ára
   Skoðunarmenn reikninga:
Júlíus Guðnason ÍA




Guðbjörg Elsie Einarsdóttir ÍRB




bæði kjörin til tveggja ára.

NEFNDAFÓLK SSÍ
SKIPAÐ AF STJÓRN SSÍ STARFSÁRIÐ 2011-13
	Dómara-, móta- og tækninefnd:

Svanhvít Jóhannsdóttir  ÍBR formaður 
Björn Valdimarsson ÍBR

Gunnlaugur Þráinsson ÍBR
Ingibjörg E L Stefánsdóttir HSK
Ragnhildur Guðjónsdóttir ÍBR

Steinunn Rósa Einarsdóttir ÍBR
Ólafur Baldursson fulltrúi stjórnar

Fræðslu- og kynningarnefnd:
Ríkharður Ríkharðsson 
Hólmgeir Reynisson  fulltrúi stjórnar

Jón Oddur Sigurðsson fulltrúi stjórnar

Ragnar Marteinsson fulltrúi stjórnar

Aga- og siðanefnd:

Ásdís Ó Vatnsdal ÍBR formaður

Helga Sigurðardóttir ÍBA 
Jónas Tryggvason  fulltrúi stjórnar

Kjörnefnd:
Hlín Ástþórsdóttir fulltrúi stjórnar


	Sundíþróttanefnd:
Jónas Tryggvason fulltrúi stjórnar

Karen Malmquist fulltrúi stjórnar

Heimir Örn Sveinsson fulltrúi stjórnar
Hólmgeir Reynisson fulltrúi stjórnar

Hörður J Oddfríðarson fulltrúi stjórnar
Ólafur Baldursson fulltrúi stjórnar

Garpar

Árni Rúnar Árnason ÍBH formaður
María Valdimarsdóttir HSH

Karl Georg Klein ÍBH
Dýfingar

Víðavatnssund

Árni Þór Árnason ÍBR formaður

Benedikt Hjartarson ÍBR
Sigurjón Þórðarson Tindastóli
Þórdís Hrönn Pálsdóttir UMSK

Sundknattleikur
Landsliðsnefnd:

Hörður J Oddfríðarson fulltrúi stjórnar

Ingi Þór Ágústsson fulltrúi stjórnar
Jón Oddur Sigurðsson fulltrúi stjórnar

Mannvirkjanefnd:

Starfaði ekki á árinu



Launaðir starfsmenn SSÍ 2011-2013
Ingigerður Einarsdóttir framkvæmdastjóri til ágúst 2011
Ingibjörg Helga Arnardóttir framkvæmdastjóri frá september 2011
Emil Örn Harðarson mótastjóri
Jacky Pellerin landsliðsþjálfari frá ágúst 2012

SKÝRSLA STJÓRNAR SSÍ STARFSÁRIÐ 2011-13
Inngangur
Stjórn SSÍ hóf starf sitt strax að loknu síðasta Sundþingi með endurskoðaða stefnu SSÍ að leiðarljósi.  Stjórnin var að mestu samhent í störfum sínum og lítill ágreiningur var um afgreiðslu mála.
Enn og aftur er það þannig að nefndir sambandsins eru misvirkar og ljóst að þeir sem veljast til stjórnarstarfa fyrir SSÍ þurfa að skoða hvað er til ráða til að fá fólk til starfa í nefndum og virkja starf þeirra betur.   
Við höfum sett okkur raunhæfa og góða afreksstefnu sem er í stöðugri endurskoðun og er reynt eftir fremsta megni að framfylgja þeirri stefnu. Þjálfararáð starfaði fyrst um sinn en nú er  landsliðsnefnd orðin virk aftur og starfar í samvinnu við landsliðsþjálfara og framkvæmdastjóra SSÍ og er von okkar að það skili okkur markvissara landsliðsstarfi. Áætlun fyrir landslið er því í góðum höndum.

Við höfum gert okkur gildandi í norðurlandasamstarfinu (NSF) auk þess sem við tökum virkan þátt í alþjóða- og evrópusamstarfinu (FINA og LEN). 
Fundargerðir stjórnar hafa verið birtar á heimasíðu SSÍ. Umhald gagna hefur verið í höndum framkvæmdastjóra sambandsins.
Fræðslumálin hafa ekki gengið sem skildi en von okkar er að Leonardo þjálfunarverkefnið komist í notkun sem fyrst. Verið er að leggja síðustu hönd á þýðingu á íslensku.
Dómaramál í sundi eru í föstum skorðum.   Stjórn SSÍ leggur mikla áherslu á að viðhalda þekkingu sunddómara en illa hefur gengið að fá nýliða á námskeið og fresta hefur þurft námskeiðum vegna þessa.  Íslensk sundhreyfing hefur fengið hrós erlendis fyrir virka og góða dómgæslu á alþjóðlegum mótum hér heima og góða þekkingu þeirra dómara sem hafa farið erlendis á okkar vegum til að sinna dómgæslu.  Við eigum 5 alþjóðlega dómara á listum FINA og 3 alþjóðlega ræsa en það skiptir okkur miklu máli að hafa þessar stöður mannaðar því bæði Íslandsmeistaramótin auk að minnsta kosti þriggja annarra móta eru alþjóðleg hér á landi og þarf að framkvæma samkvæmt ítrustu reglum.  Það er því stór sparnaður í því að eiga alþjóðlega dómara til að dæma á þessum mótum, því annars þyrftum við að flytja þá inn.  Reynt hefur verið að senda dómara erlendis til að viðhalda þekkingu. Smáþjóðaleikarnir verða haldnir á Íslandi árið 2015 og huga þarf að þjálfun starfsamanna fyrir þann viðburð. 
Stjórn SSÍ mun hér eftir sem hingað til aðstoða félög við að reyna að fá betri aðstöðu til sundiðkunar í þeirra heimabæjum en ekki hefur lagast aðstaðan hvorki á Akureyri né Akranesi þar sem vonast var eftir nýjum innisundlaugum. 
Stjórn SSÍ staðfesti 27 félagaskipti, 200 íslensk met þar af 77 Íslandsmet í sundi, 8 landssveitarmet en þetta eru umtalsvert fleiri met en árin á undan. 
Mikil kynslóðaskipti verða oft eftir Ólympíuleika en við lítum björtum augum á næstu ár þar sem mikið er af ungu og efnilegu sundfólki. Við þurfum að huga vel að fjölgun í sundhreyfingunni og finna ráð til að auka iðkun sundíþrótta. Félögum hefur verið boðið að óska eftir heimsókn frá formanni eða öðrum stjórnarmönnum SSÍ til upplýsinga. Félög hafa verið misdugleg við að nýta þennan möguleika en gert er ráð fyrir að halda áfram á þessari braut.  
Stjórn SSÍ

Stjórn SSÍ hélt 23 fundi á tímabilinu en hittist þess utan í smærri hópum til að vinna að einstökum málefnum. Samskipti voru einnig nokkur utan funda meðal annars með rafpósti og í óformlegu samstarfi við einstök verkefni.  Stjórnin samanstendur af 9 aðalmönnum og 2 til vara.  
Í kjölfar sundþings skipti stjórnin með sér verkum, Hlín Ástþórsdóttir er varaformaður, Bjarney Snævarsdóttir er gjaldkeri, Ólafur Baldursson er ritari og  tók að sér Móta- og dómarasvið. Saman skipaði þessi hópur framkvæmdaráð SSÍ ásamt framkvæmdastjóra og öðrum starfsmönnum SSÍ.  Framkvæmdaráð SSÍ hélt 33 formlega fundi fyrir utan aðra óformlega fundi. Hugsanleg breyting verður á þessu fyrirkomulagi og ýmsar hugmyndir í gangi til að gera starfið skilvirkara. 
Jónas Tryggvason sér um dýfingamál fyrir hönd stjórnar, Karen Malmquist hefur haft með garpamál  að gera fyrir stjórn.
Breytingar urðu á stjórn á tímabilinu en Heimir Örn Sveinsson og Hólmgeir Reynisson óskuðu eftir lausn frá störfum. Stjórn SSÍ ákvað að fá þær Lóu Birnu Birgisdóttur og Málfríði Sigurhansdóttur til starfa.
Á þessu sundþingi ganga formaður og fjórir aðalstjórnarmenn úr stjórn auk varamanna.  Úr aðalstjórn ganga þau Bjarney S Snævarsdóttir, Hlín Ástþórsdóttir, Ólafur Baldursson og Ragnar Marteinsson.  Úr varastjórn ganga þeir Hólmgeir Reynisson og Jónas Tryggvason.  Hlín, Ólafur, Ragnar og Jónas hafa gefið kost á sér til endurkjörs ásamt Herði Oddfríðarsyni formanni. Það er því ljóst að kjósa þarf formann, fjóra aðalstjórnarmenn til fjögurra ára, einn til tveggja ára í stað Heimis og tvo í varastjórn til tveggja ára. Áfram sitja í stjórninni Jón Oddur Sigurðsson, Ingi Þór Ágústsson og Karen Malmquist.
Skrifstofa SSÍ 
Ingigerður Einarsdóttir framkvæmdastjóri SSÍ lét af störfum í júlí 2011, í september sama ár tók Ingibjörg Helga Arnardóttir við starfi framkvæmdastjóra í hluta starfi.  Emil Örn Harðarson hefur starfað í hlutastarfi sem mótastjóri. Jacky Pellerin hóf störf sem landsliðsþjálfari maí 2012 í hlutastarfi. 
Ekki hefur orðið breyting á húsnæði skrifstofunnar en óskað hefur verið eftir því við ÍSÍ að stækka skrifstofuna.
Samstarf SSÍ við ÍSÍ er gott.  Önnur sérsambönd hafa einnig átt í ágætum samskiptum við SSÍ.  
Hlín Ástþórsdóttir hefur um árabil fært bókhald sambandsins og gerir enn.  
Rekstur og afkoma
Reikningar Sundsambands Íslands liggja fyrir og fylgja skýrslunni í sérkafla.  Lausafjárstaðan var stöðugt umræðuefni á fundum stjórnar SSÍ á liðnum starfsárum.  Fjárhagsleg afkoma SSÍ árið 2011 er svipuð og fjárhagsáætlun sem samþykkt var á sundþingi 2011 sagði til um en fjárhagsleg afkoma SSÍ árið 2012 er þó nokkuð verri en áætlað var.  Við erum langt undir væntingum þegar kemur að fjáröflunum utan við hefðbundnar tekjuleiðir.  
Stjórn SSÍ hefur endurtekið rætt fjáröflun á fundum sínum og var áætlað að hefja sókn í fjáröflunum þar sem leggja átti áherslu á framlög einstaklinga sem og fyrirtækja.  Því miður hefur framkvæmdin ekki verið eins og til stóð og fjáröflunarverkefni SSÍ öll enn á byrjunarreit.  Lausafjárstaða SSÍ hefur verið í járnum síðast liðið ár. SSÍ óskar áfram eftir því við aðstandendur hreyfingarinnar að fjáröflun fyrir landslið verði efld og framkvæmd oftar og allir taki virkan þátt.  
Tekjur SSÍ úr Getrauna- og Lottópottum eru svipaðar og gert var ráð fyrir í áætlunum.
Þessa dagana er verið að leggja lokahönd á samning við Totem umboðsaðila Speedo á Íslandi, samningurinn kemur til með að gilda fram yfir Ólympíuleikana í Rio de Janeiro. Honum fylgja möguleikar til að klæða landslið í samræmdan búning og að auki njóta dómarar SSÍ samningsins sem og starfsmenn sambandsins.  Einnig eru viðræður í gangi við bankastofnun og opinbert fyrirtæki um styktarsamninga.  Þá eru viðræður milli SSÍ, Menntamálaráðuneytisins, Fjármálaráðuneytisins og Reykjavíkurborgar um Sundíþróttamiðstöð Íslands og þjóðarleikvang í sundíþróttum hafnar.  Allir aðilar hafa verið jákvæðir og vonir standa til þess að niðurstaðan verði sterkari umgjörð um sundíþróttir á Íslandi og aukin opinber framlög í uppbyggingu og útbreiðslu sundíþrótta. 

Markmið stjórnar hefur verið að framlag frá Alþingi, Lottótekjur og þjónustugjöld standi undir launagreiðslum og rekstri skrifstofu sambandsins og þjónustu við félög og deildir.  Það hefur nokkurn veginn tekist en ekki má mikið út af bregða. Styrkir til landsliða hafa verið að skornum skammti og af þeim sökum hefur kostnaður við verkefnin lagst að hluta til á sundfólkið.
Afrekssjóður ÍSÍ úthlutaði hreyfingunni fé til skilgreindra verkefna SSÍ. Verkefnatengdir styrkir Afrekssjóðs til SSÍ eru okkur mikilvægir því þeim er ætlað að standa straum af kostnaði við þátttöku afrekslandsliðs í Evrópu- og heimsmeistaramótum.  
SSÍ hefur rekið virka forvarnarstefnu og félög og deildir geta sótt forvarnarfræðslu án endurgjalds til SSÍ en ekkert félag hefur nýtt sér þá þjónustu til þessa og samningar aðila um þjónustuna verða ekki endurnýjaðir nema til komi áhugi félaga á að nýta sér hana.
Landsliðsstarf
Sjá skýrslu Landsliðsnefndar
Stefna SSÍ
Uppfærð stefna SSÍ var samþykkt á síðasta sundþingi ásamt sérstakri afreksstefnu og liggur hvorutveggja fyrir sundþingi nú í yfirfarinni útgáfu.  Í henni er byggt á fyrri stefnu sambandsins auk þess sem afrekshlutinn er útfærður og markmið eru skýrð.  Stefna sem þessi er í sífelldri endurskoðun og á að vera lifandi  og breytileg eftir aðstæðum og þess vegna eru einnig lögð fram á þessu sundþingi skjöl sem fyrst og fremst eru til að vekja hugmyndir og geta orðið drifkraftur í að uppfæra lifandi stefnu.  Það skiptir máli að afreksstefnan sé uppfærð reglubundið og stillt af.  Við héldum fundi með þjálfurum og formönnum á Íslandi þar sem farið var yfir viðmið og lágmörk til þess að sem mest samstaða gæti skapast um starfið.
Stefnumótun SSÍ er til þess að standa við bakið á þeim einstaklingum sem velja þann lífsstíl sem afreksíþrótt krefst, en einnig til að vernda og bæta almenna umgjörð um sundíþróttir á Íslandi.  Það er von okkar að eftir tiltölulega fá ár getum við staðið upp og sagt „sundíþróttir standa öllum þeim til boða sem vilja stunda þær“.  
Sundíþróttir fyrir alla
Samkvæmt iðkendatölum virðist sem fækki í sundfélögum landsins þrátt fyrir að sund sé eitthver sú fjölmennasta íþrótt sem iðkuð er hér á landi. Við þurfum að finna leið til að ná til fleiri til að fjölga iðkendum í sundíþróttum. Aðstaða hefur lagast til muna til að iðka dýfingar eftir að skipt var út brettum í Sundhöllinni í Reykjavík. Reynt hefur verið að auka iðkun í sundknattleik en það fer frekar hægt af stað. 
Víðavatnssund er sú sundíþrótt sem hefur notið mikilla vinsælda hin síðari ár og er stöðugt að bæta við sig. Aukin opnunartími í Nauthólsvík hefur þar átt stóran þátt. 
Fjölgun hefur einnig verið hjá Görpum og eigum við von á enn frekari fjölgun þar. Mörg félög hafa staðið sig vel í þjónustu við þann hóp. 

Ekki hefur borið mikið á skólasundmótum en ýmsar hugmyndir í gangi og mun SSÍ leita til félaganna með það í huga og þá með það að markmiði að fjölga í íþróttinni.

Lög og reglur

Engar breytingar þurfa að fara fram á lögum SSÍ á þessu þingi.  Mál sem komu upp sem kallaði á aðkomu Aga- og siðanefndar SSÍ voru afgreidd af nefndinni, lögð fyrir stjórn SSÍ og teljast afgreidd. Öll lyfjapróf sem tekin voru af íslensku sundfólki á þessu tímabili reyndust neikvæð, þ.e. allir stóðust prófin.  Það er sundhreyfingunni mikils virði að teljast til þeirra íþróttagreina þar sem lyf og sterar koma lítið við sögu.  Einhver notkun er á fæðubótarefnum og orkudrykkjum í óhófi en rétt er að vara við slíku, sérstaklega á meðan innihaldsmerkingar eru ekki nægilegar. Neysla fæðurbótarefna, vítamína og orkudrykkja er ávallt á ábyrgð þeirra sem neyta.
Mótahald SSÍ
Mótahald SSÍ hefur verið í föstum skorðum að undanskildum Bikarmeistaramótinu en ekki tókst að finna hentugan tíma fyrir mótið á síðasta ári. Það sem hefur bæst við er Íslandsmót í 5km sundi og Íslandsmót í Sundknattleik.

Framundan er breyting á AMÍ og við bætist UMÍ (Unglingameistaramót Íslands) bæði mótin haldin í júní. Framkvæmd móta hjá SSÍ tókst vel og er vert að þakka þeim félögum sem aðstoðuðu við framkvæmd mótanna.

NMU 2011 og Ísland vs Færeyjar 2012 voru haldin hér á landi og tókst með ágætum. 
Uppskeruhátíð SSÍ er orðin fastur liður í starfinu að loknu ÍM 25 þar sem sundfólk fær viðurkenningar fyrir síðasta sundár. Hátíðin er ávallt áfengislaus og er öllum til sóma. 
Íslandsmót var haldið í Víðavatnssundi í samstarfi við Hið íslenska kaldavatnsfélag og tókst vel, þátttaka var þó ívið minni en fyrri ár. Garpastarfið er í föstum skorðum og ávallt fjölmenni á IMOC og fleiri félög farin að gera ráð fyrir keppni garpa. Þríþrautin heldur áfram að dafna og er mikil fjölgun í þeirri íþrótt.
Erlent samstarf

SSÍ hefur, að undirlagi  ÍSÍ, unnið að því að auka áhrif sín innan Norræna sundsambandsins NSF, Evrópska Sundsambandsins LEN og Alþjóða sundsambandsins FINA.

Norrænt samstarf hefur verið okkar stökkpallur inn í starf stærri samtakana, þar sem Norðurlandaþjóðirnar hafa staðið þétt saman og stutt hverjar aðra.  Einnig hafa smáþjóðir Evrópu haft með sér samtök til að gæta sameiginlegra hagsmuna.  Við eigum fulltrúa í sundtækninefnd LEN sem er Guðmundur Harðarson einnig eigum við nú fulltrúa í garpanefnd LEN en það er Hörður Oddfríðarson.  Guðmundur hefur verið mjög sýnilegur og virkur í starfi sínu og fengið mikið hrós frá samstarfsfólki sínu, hann var endurkjörinn á fundi LEN í september 2012. Hörður var kosin inn í garpanefndina í september 2012 og hefur sótt einn fund.
Formaður og varaformaður SSÍ hafa haldið utan um alþjóðlegt samstarf og ábyrgð í alþjóðlegum samskiptum. Þing LEN var haldið hér á landi vorið 2011 og tókst alveg einstaklega vel. 
Í alþjóðlegu samstarfi hefur Ísland skipað sér í flokk með öðrum norrænum þjóðum auk þess sem við höfum sérstaklega ræktað tengsl okkar við Belgíu, Þýskaland, Frakkland, Bretland og Írland.  Markmið þessara landa er að sameina Evrópu á ný og ná þannig eðlilegum styrk í FINA.
Þess má svo gjarnan geta hér að alþjóðlegir dómarar okkar Íslendinga hafa verið að dæma á mótum LEN og FINA og fá undantekningalaust góða og jákvæða umsögn að mótunum loknum.  Það er okkur mikilvægt að að viðhalda okkar góða orðspori í alþjóðlegu sundsamhengi.  
Fjölmiðlar og samskipti 
Enn hefur sú vinna við að koma sundi inn í fjölmiðla borið lítinn árangur en á síðustu mótum hefur SSÍ átt gott samstarf við SportTv. Kostnaður við beina útsendingu á RÚV eða Stöð2 er það hár að SSÍ getur ekki réttlætt það, aftur á móti hefur möguleikinn á beinni útsendingu á netinu fjölgað í raun beinum útsendingum. Ekki hefur okkur tekist að manna alltaf fjölmiðlafulltrúa á öll mót og er það ekki gott, og því enn og aftur óskað eftir áhugasömum til að taka það að sér að sjá um umfjöllun og koma upplýsingum jafnóðum til fjölmiðla og á heimasíðu SSÍ. Þó hafa náðst nokkrar góðar dýfur.
Samskipti SSÍ við fjölmiðla eru í heildina góð en oft á tíðum tengist það persónulegum tengslum sem hafa myndast milli aðila. 

Á undanförnum tveimur árum hefur stjórn SSÍ leitað fyrir sér með nýja vefsíðu sem væri allt í senn, auðveldari í daglegri meðferð, næði sambandi við vefsvæði ÍSÍ, fjárhagslega hagkvæmt og auðvelt að setja inn á hana upplýsingar á skipulegan hátt.  Það er því mikil ánægja sem fylgir því að tilkynna um opnun á nýrri heimasíðu SSÍ.  Síðan er hönnuð hjá Advanía og SSÍ gekk inn í samning ÍSÍ við það fyrirtæki.  Það þýðir að við njótum þeirrar vinnu sem þegar hefur verið unnin fyrir ÍSÍ, við fáum aðgang að þeim endurbótum sem ÍSÍ lætur gera og við getum látið sérsníða fyrir okkur viðbætur.  Þetta fáum við á mjög hagkvæmu verði vegna tengsla okkar við ÍSÍ.  Við teljum því að biðin undanfarin tvö ár hafi verið þess virði og sundhreyfingin muni njóta nýrrar heimasíðu, sem er að mörgu leyti grundvöllur vaxtarmöguleika okkar.

Allflestir sem koma að störfum innan íþróttahreyfingarinnar gera það í sjálfboðavinnu og eyða ómældum tíma í þágu íþrótta. Störf þessi eru oft á tíðum vanmetin og stutt í gagnrýni. Það hefur reynst erfitt að fá fólk til ýmissa starfa og kannski skiljanlegt þegar oft á tíðum að fólk greiðir með sér á ýmsan máta.  
Að lokum

Við í sundhreyfingunni erum heppin að hafa allan þennan fjölda af fólki sem er tilbúinn að leggja á sig mikla vinnu til að sundmennirnir okkar geta stundað íþróttina af kappi. Við gerum ráð fyrir að starfið sé gefandi og skemmtilegt og því þurfum við að vera góð við hvort annað og muna að við erum öll að vinna að sama markmiði. Við erum líka mannleg og misjöfn. 
Hér á eftir fara skýrslur einstakra starfsnefnda sambandsins og reikningar þess.  Stjórn SSÍ þakkar nefndarfólki það sem það lagði af mörkum á árinu og fólkinu í sundhreyfingunni fyrir samstarfið á liðnu starfsári.   Ég þakka einnig stjórnarfólki góð og gefandi samskipti á liðnu ári. 
Fh stjórnar Sundsambands Íslands

Hörður J. Oddfríðarson 
formaður SSÍ
LANDSLIÐSNEFND 2011-13
Á Ólympíuári er jafnan margt að gerast í landsliðsmálum hjá SSÍ og starfsárin 2011 – 2012 var þar engin undantekning. Stefnan var sett á Ólympíuleikana með sterka sveit og fór tímabilið í skipulagningu og framkvæmd þeirra verkefna til að ná að uppfylla þau markmið.

Afreksstarfi SSÍ var framfylgt eftir því sem við var komið. Fram að sundþingi 2011 sá formaður SSÍ ásamt framkvæmdarstjóra SSÍ um skipulagningu verkefna landsliðsins. Eftir sundþingið 2011 var ákveðið að endurvekja landsliðsnefnd og sæti í  nefndinni tóku formaður SSÍ, stjórnarmaður, Ingi Þór Ágústsson, ásamt framkvæmdarstjóra SSÍ. Nefndin leitaði eftir áliti þeirra, Jacky Pellerin, yfirþjálfara Ægis og Klaus Jurgen Ohk,yfirþjálfara SH og höfðu þeir umsjón með framkvæmd útgáfu lágmarka fyrir landsliðsverkefni. Þegar kom að verkefnum var leitað eftir samstarfi við yfirþjálfara félaga um að taka að sér umsjón og framkvæmd verkefna en sitt sýnist hverjum um val nefndarinnar á þjálfurum í verkefni eins og gengur. Um miðjan maí 2012 var Jacky Pellerin yfirþjálfari Ægis ráðinn landsliðsþjálfari. . Hlutverk  Jacky er að  halda utan um landsliðin og verkefni þeim tengd í samstarfi við landsliðsnefnd. Á árinu 2012 tók  Magnús Tryggvason sæti í landsliðsnefndinni og við það yfirgaf formaður SSÍ nefndina. 

Starfið í nefndinni hefur verið annasamt á þessu sundári og að mörgu að huga. Má það alveg segjast að lágmörk fyrir landsliðsverkefni mega alveg koma fyrr fram, sem og verklagsreglur við val á þjálfurum í verkefni ættu að vera mun skýrari og gegnsærri. Nefndin hefur sett sér það markmið að í lok júní ár hvert  ættu öll lágmörk fyrir komandi sundár að liggja fyrir enda ætti það að vera eðlileg krafa hvers sundfélags að geta sett sér markmið fyrir komandi sundár við lok sundársins í samræmi við þau lágmörk. 

Hægt er að skipta þessum tveimur árum í fjóra hluta hvað varðar starfið í landsliðsnefnd. Í fyrsta lagi unglingalandsliðsverkefni, í öðru lagi undirbúningur að Ólympíuleikum, í þriðja lagi Ólympíuleikarnir í London og svo landsliðsverkefni að loknum leikunum.

Unglingalandsliðsverkefni

NMU var haldið á Íslandi í desember 2011. Stór hópur var valinn til þátttöku á mótinu og verður að segjast að margt má læra af því hvernig það val fór fram  en nokkur mistök voru gerð, eingöngu vegna samskiptaleysis og misskilnings í aðdraganda mótsins. Þjálfarar í þessu verkefni voru þau Ragnheiður Runólfsdóttir, Óðni og Anthony Kattan, ÍRB. Árangur liðsins í heild var góður. Íslandsmet, landsmet og aldursflokkamet féllu á mótinu. Landsliðsfólkið okkar var á palli í mörgum greinum og í heildarstigakeppninni endaði íslenska liðið í 4. sæti af sjö liðum með 357  stig. Svíar unnu stigakeppnina með 702 stigum.

Sundmót Smáþjóða fór fram að þessu sinni í Andorra í byrjun júní 2012. Ísland sendi stóran hóp sundmanna  til keppni á  mótið en samtals fóru 23 sundmenn á mótið. Þjálfarar í þessu verkefni voru þau Klaus Jurgen Ohk, SH og Arna Þórey Sveinbjörnsdóttir, Breiðablik. Árangur íslensku keppendanna var mjög góður og fjölmargir verðlaunapeningar skiluðu sér til Íslands en í heildarstigakeppni mótsins vann Ísland með 938 stigum. 

EMU í Antwerpen í Belgíu 4.-8.júlí 2012. Það voru fjórir sundmenn sem kepptu  á þessu móti og þjálfari var Klaus Jurgen Ohk SH. Árangur sundmanna var við væntingar en ungmennin voru flest að synda alveg við sitt besta. 

NMÆ í Danmörku 5.-8. Júlí 2012. Það voru þrír sundmenn sem fóru til keppni á þetta mót og þjálfari var Arna Þórey Sveinbjörnsdóttir Breiðablik. Árangur liðsins var með ágætum, eitt gull, eitt silfur og eitt brons. Íris Ósk Hilmarsdóttir ÍRB vann til gullverðlauna í 200m baksundi.

Í viku á undan ofanverðum tveimur verkefnum, eða 25. júní fram að mótunum, þá fór liðið í æfingarbúðir í Bath í Englandi með styrk frá enska ríkinu. Voru liðin á æfingu með þeim einstaklingum er voru í lokaundirbúningi fyrir keppni á Ólympíuleikunum. Í þeim æfingarbúðum gafst tækifæri til að skapa liðstemmingu sem ætti að stefna að oftar með einstaklinga er hafa náð keppnisrétti á erlendum mótum á vegum SSÍ.

Open Water í Koceli Tyrklandi. Í fyrsta sinn tók SSÍ þátt í open water sundmóti og sendi þrjá sundmenn til þátttöku. Þjálfari var Mladen Tepavcevic SH. Á þessu fyrsta sundmóti var árangur samkvæmt væntingum. Þetta er sundmót sem vert er að hafa í huga í framtíðinni.

NMU Vaasa í Finnlandi 14. – 16. desember 2012. Nítján sundmenn fóru í þetta verkefni. Þjálfarar voru Jacky Pellerin Ægir og Ragnheiður Runólfsdóttir Óðinn. Ágætis árangur náðist á NMU. Íris Ósk Hilmarsdóttir setti glæsilegt telpnamet í 200 metra baksundi og vann gullið í þeirri grein. Aðrir sem unnu til verðlauna voru þau Kristinn Þórarinsson, Bára Kristín Björgvinsdóttir, Paulina Lazorikova og Ólöf Edda Eðvarðsdóttir. Sundmennirnir voru að sýna framfarir og margir voru að setja persónuleg met. Ísland var í næstneðsta sæti í stigum. Við áttum litla möguleika gegn stóru liðunum sem voru með fullskipuð lið. Okkur vantaði marga sundmenn í eldri hópinn til að vera með í stigakeppni liða.
Undirbúningur að Ólympíuleikum 2012

Ísland / Færeyjar voru haldnir í Færeyjum í byrjun október 2011. Til keppni fór stór hópur að venju og þjálfarar í verkefninu voru þeir Jacky Pellerin Ægir og Klaus Jurgen Ohk SH. Færeyingar voru að venju góðir heim að sækja og hefur skapast skemmtileg stemming fyrir þessari keppni sem og samstarfi þessara tveggja þjóða. Ísland vann stigakeppnina.

EM 25 í Szczecin í Póllandi dagana 8.-11. desember 2011. Sundmenn í þessu verkefni voru þau Hrafn Traustason SH, Bryndís Rún Hansen Óðni, Ingibjörg Kristín Jónsdóttir SH og Karen Sif Vilhjálmsdóttir SH. Þjálfari í þessu verkefni var Klaus Jurgen Ohk. Árangur íslensku keppendanna var hreint með ágætum en Bryndís Rún setti Íslandsmet í 50m og 100m flugsundi og Ingibjörg Kristín setti Íslandsmet í 50m baksundi ásamt því að synda í úrslitum í greininni.

EM 50 í Debrecen í Ungverjalandi í lok maí 2012. Til keppni á þetta mót fóru 12 sundmenn. Jacky Pellerin Ægir fór sem þjálfari, Unnur Snædís sem sjúkraþjálfari og Málfríður Sigurhansdóttir og Þórður Gunnar Þorvaldsson (búsettur í Debrecen) voru með sem fararstjórar. Einnig ferðaðist með hópnum Hjörleifur ljósmyndari sem tók viðtöl og skrifaði fréttir frá mótinu. Fyrir þetta mót hafði Eygló Ósk Gústafsdóttir náð Ólympíulágmarkinu í 200m baksundi á Íslandsmeistaramótinu. Árangur íslensku keppendanna á  mótinu var mjög góður heilt yfir að líta. Sarah Blake Bateman náði Ólympíulágmarkinu í 50m skriðsundi á  mótinu. Boðsundssveit kvenna náði svo þeim ótrúlega góða árangri  að ná inn í úrslit í 4x100m fjórsundi og enduðu þær í fjórða sæti á nýju landsmeti. Þessi árangur skilaði  því að í fyrsta sinn í sögu sundíþróttarinnar átti Ísland keppendur í boðsundi á Ólympíuleikum. Árangur Hrafnhildar Lúthersdóttur á þessu móti var einnig mjög góður – hún synti til úrslita í 200m bringusundi þar sem hún varð í fimmta sæti á nýju Íslandsmeti. Þá setti hún Íslandsmet í 100m bringsundi  sem og í 50m bringusundi.  Eygló Ósk Gústafsdóttir setti Íslandsmet í 200m baksundi. 

Að loknu móti í Debrecen fór hluti liðsins á Mare Nostrum mótaröðina en það verkefni var ekki á vegum SSÍ þó að skrifstofa SSÍ hafi komið að skipulagningu ferðarinnar.

Ólympíuleikarnir í London 2012

Eftir frekar langa bið í júní þá kom að lokum endanlegur listi frá FINA um hverjir fengu þátttökurétt á leikunum og í hvaða greinum. Ólympíuhópur Íslands í sundi samanstóð af eftirfarandi sundmönnum; Eygló Ósk Gústafsdóttir Ægir, Sarah Blake Bateman Ægir (báðar á Ól. Lágmörkum), Hrafnhildur Lúthersdóttir SH , Eva Hannesdóttir KR, Jakob Jóhann Sveinsson Ægir, Anton Sveinn McKee Ægir og Árni Már Árnason ÍRB. Þjálfari var Jacky Pellerin, sjúkraþjálfari Unnur Snædís og fararstjóri Ingi Þór Ágústsson.  Ólympíuhópurinn fór frá Íslandi 24.júní í æfingarbúðir til Bath í Englandi og var þar við æfingar fram að Opna franska meistaramótinu er fór fram í París í 13.- 14.júlí. Eftir það mót fór liðið í æfingarbúðir í Cannet alveg þangað til liðið kom í Ólympíuþorpið 25.júlí. Fyrstu vikuna í þorpinu var liðið við æfingar tvisvar á dag fram að keppni. Árangur liðsins á leikunum var ekki eins og væntingar stóðu til. Jákvæðir punktar voru tvö Íslandsmet, eitt hjá Sarah Blake Bateman í 100m flugsundi og eitt hjá Eygló Ósk Gústafsdóttur í 100m baksundi í 4x100m fjórsundi kvenna. Sarah náði síðan besta árangri íslenskrar sundkonu á leikunum er hún háði swim off í 50m skriðsundi. Ísland átti boðsundsveit í 4x100m fjórsundi á leikunum í fyrsta skipti í sögunni og endaði hún í 15.sæti. Horfa verður í heild á árangur þeirra sundmanna er fóru til keppni á þessum leikum þegar það er sagt að árangur hafi ekki verið eins og væntingar stóðu til. Jakob Jóhann náði sér engan veginn á strik. Eygló Ósk náði sér ekki á strik en líta má á þetta mót sem undirbúning hennar fyrir leikana í Ríó eftir fjögur ár. Árangur Sarah var góður með Íslandsmet og besta árangur sundkonu á leikunum ef horft er í sæti í grein. Hrafnhildur slasaðist á olnboga í æfingarbúðunum í Cannet og gat ekki beitt sér sem skyldi á leikunum. Árni Már synti sitt eina sund á nákvæmlega sama tíma og á leikunum í Kína fyrir fjórum árum. Anton Sveinn náði sér ekki á strik á þessum leikum og líta má að þetta var að einhverju leyti undirbúningur undir leikana í Ríó. Fara verður betur yfir það hvað fór úrskeiðis varðandi undirbúning okkar keppenda. Horft hefur verið í nokkra þætti sem þarf að meta og endurskoða til að undirbúningur okkar fyrir næstu Ólympíuleika verði sem bestur  og árangur okkar eftir því. 
Landsliðsverkefni að loknum leikum

Ísland / Færeyjar á Íslandi 13.október 2012.  SSÍ var með sextán sundmenn við keppni á þessu móti sem stóðu sig vel og Ísland vann heildarstiga keppnina líkt og á liðnu ári. Þjálfarar í þessu verkefni voru Jacky Pellerin Ægir og Arna Þórey Sveinbjörnsdóttir Breiðablik.

EM 25 í Chartes í Frakklandi 22. – 25. nóvember 2012. Ísland átti sjö sundmenn á þessu móti og þjálfarar í þessu verkefni voru Jacky Pellerin, Ægir og Klaus Jurgen Ohk, SH. Einnig átti SSÍ tvo dómara á mótinu. Árangur íslensku keppendanna var undir væntingum heilt yfir. Það voru sundmenn sem voru að standa sig og ná árangri líkt og Eygló Ósk, Ingibjörg Kristín og Inga Elín en árangur annarra var undir væntingum sem má gera til þeirra á sundmóti sem þessu. 

HM 25 í Istanbul Tyrklandi 12. – 16. desember 2012. Ísland átti þrjá keppendur á þessu móti og fór Klaus Jurgen Ohk, SH sem þjálfari ásamt einum dómara frá SSÍ. Keppendur stóðu sig vel á mótinu en Anton Sveinn setti þrjú Íslandsmet á mótinu, í 400m skriðsundi, í 800m skriðsundi og í 1500m skriðsundi.. 

Landsliðsnefnd samanstendur, þegar þetta er ritað, af þremur einstaklingum; Inga Þór Ágústssyni, Magnúsi Tryggvasyni og Málfriði Sigurhansdóttur. Með nefndinni starfa einnig framkvæmdarstjóri SSÍ sem og landsliðsþjálfari SSÍ. Mikil vinna hefur átt sér stað á liðnum árum í nefndinni og hefur átt sér stað mikil endurskoðun á starfi nefndarinnar og hvernig verklagi hennar er háttað. Engin mannleg verk eru án gagnrýni og hefur nefndin ávallt litið til þess að taka henni sem rýni á sín störf til að geta þá gert góða hluti betri. Undanfarið hefur nefndin verið að vinna að verkferlum varðandi lágmörk fyrir landsliðsverkefni sem og skipan landsliðsmála. Það er von nefndarinnar að geta kynnt ákveðna hluti á sundþingi 2013 i þessum málum
F.h. landsliðsnefndar 

Ingi Þór Ágústsson

DÓMARA-, Móta- og Tækninefnd SSÍ 2011-13
Í dómara-, móta- og tækninefnd SSÍ starfsárið 2011-2013 störfuðu Svanhvit G. Jóhannsdóttir frá Fjölni, formaður DMT, Ingibjörg Elfa Laugdal Stefánsdóttir frá Selfossi, ritari DMT, Gunnlaugur Þráinsson frá Ægi, Björn Valdimarsson frá ÍFR/Fjölni, varaformaður DMT, Steinunn Rósa Einarsdóttir frá Ármanni, Ragnhildur Guðjónsdóttir frá Ægi og fulltrúi stjórnar SSÍ var Ólafur Baldursson frá Óðni.

Verkefni erlendis. 

Ólafur Baldursson sótti fund á vegum Fina í Tokyó í apríl 2012 og einnig var Ólafur dómari á EMU í Antwerpen í júlí 2012.

Svanhvít G. Jóhannsdóttir og Haraldur Hreggviðsson fóru sem dómarar á Evrópumeistarmótið í 25m laug í Chartrés í Frakklandi í nóvember 2012.

Ólafur Baldursson fór á Heimsmeistaramótið í 25m laug í Tyrklandi í desember 2012.

Dómaranámskeið.

Haldin voru tvö dómaranámskeið, í október 2011 í Ásvallalaug og í mars 2012 í Laugardalslaug. Voru þau bæði vel sótt.

Ákveðið var að hafa dómaranámskeið haustið 2012 en vegna dræmrar þátttöku þá var það fellt niður og stefnt að halda námskeið snemma árs 2013. Það er alltaf þörf á að bæta við dómurum þar sem reynslan hefur sýnt að meðal starfstími dómara er 2-3 ár.

Farið var af stað með yfirdómaranámskeið í mars 2012 og byrjuðu 8 yfirdómaranemar sem voru síðan útskrifaðir á ÍM25 (í nóvember 2012) í Hafnarfjarðarlaug og eru þetta frábærir einstaklingar sem standa sig mjög vel í nýju hlutverki.

Endurmenntun:

Tvö endurmenntunarnámskeið voru haldin á sundárinu, bæði í formi fyrirlestra . Í tengslum við ÍM25 í nóvember 2011 hélt Ólafur Baldursson vel sóttan fyrirlestur og í tengslum við RIG í janúar 2012 hélt Bretinn Craig Hunter áhugaverðan fyrirlestur og svaraði spurningum íslenskra sunddómara m.a. um störf sunddómara á laugarbakkanum o.fl. sem tengist öðru en sundreglum.

Haldnir voru fundir með dómurum frá flestum félögum sambandsins, svokallað ,,Dómaraspjall,,

Þetta voru fundir sem féllu í góðan jarðveg.  Fundarferðinni lauk með fundi yfirdómara í nóvember 2012, sem fjölmenntu, málin rædd og verklag yfirdómara samræmt.

Dómaralisti:
Nýr listi yfir dómaranema, almenna dómara og yfirdómara er uppfærður reglulega undir umsjón Ingibjargar Laugdal og sendir hún listana jafnóðum á skrifstofu SSÍ og á félögin. Á listann eru skráðir 22 yfirdómara. Eru fimm þeirra á listum yfir alþjóðlega yfirdómara og þrír þeirra á lista yfir alþjóðlega ræsa.

Önnur verkefni:

IGLA var haldið í júní 2012. Um mjög stórt mót var að ræða og fjölmennt starfslið.

Íslandsmót í Víðavatnssundi var í júlí 2012 á vegum SSÍ og HÍK (Hið Íslenska Kaldavatnsfélag).

SSÍ hefur afhent 500 stk. boli til dómara á síðustu fjórum árum vegna samnings við Totem (Speedo)
F.h. Dómara – móta og tækninefndar

Ólafur Baldursson

Sundíþróttanefnd SSÍ 2011-13 GARPAR
Garpastarf árið 2011 er komið svo langt aftur í minnisbankann að það eina sem situr eftir er IMOC í Ásvallalaug í byrjun maí. Lokahóf var svo haldið í andyri/forsal laugarinnar. NOM garpa var haldið í Kaupmannahöfn og fóru amk 2 Íslendingar þangað og fulltrúar garpa sátu þar fund Norrænu nefndanna og skiluðu inn skýrslu um þann fund. Lítið annað fór fram þetta árið enda fé af skornum skammti.

Starfsemi garpanefndar árið 2012 var frekar í daufari kantinum. Þó má geta þess að nú eru orðin 3 garpamót á ári, þ.e. garpamót Ægis fyrri hluta árs, garpamót Breiðabliks að hausti og IMOC í maí. Að auki bjóða SH-ingar gjarnan upp á garpagreinar á sínum sundmótum. 

Það er stefna garpanefndar að halda IMOC annaðhvert ár á höfuðborgarsvæðinu og svo úti á landi. Hingað til hafa mót úti á landi farið fram á Siglufirði, en árið 2012 kom umsókn frá ÍBV og fannst okkur tilvalið að fara þangað með mótið. Með því að fara svona “út á land” vonast garpanefnd til að markviss sundiðkun, gjarnan með keppni í huga, aukist meðal þeirra sem eru eldri en 25 ára.

Við vorum ekki svikin af Vestmannaeyjum og móttökum þar. Veður var með eindæmum, Landeyjahöfn opin og hnallþórur biðu starfsmanna mótsins. Þátttaka var ágæt.

Enginn garpur fór á NOM í Svíþjóð. Smá miskilningur var í gangi og bárust gögn frá Svíum aldrei til garpanefndar. Mótshaldari á að senda viðkomandi sundsambandi boðsbréf og allar upplýsingar, sem og formönnum garpanefnda á Norðurlöndunum. Þess vegna er svo mikilvægt að við höldum vel utanum þann lista og pössum að hann sé alltaf réttur á heimasíðu SSÍ.

Nokkuð hefur verið um fyrirspurnir vegna NOM sem haldið verður á Íslandi fyrstu helgina í október 2013. Það er afar mikilvægt að við stöndum okkur betur að kynningarmálum varðandi það mót. Við sendum full seint frá okkur tilkynningar fyrir 5 árum þegar NOM var haldið í Ásvallalaug en það var fyrsta mótið sem haldið var í þeirri laug.
IMOC verður haldið í byrjun maí og er um að gera að fara að skipuleggja það hið fyrsta og senda út tilkynningar á evrópsku sundsamböndin.
Karen Malmquist  formaður garpanefndar SSÍ

Sundíþróttanefnd SSÍ 2011-13 DÝFINGAR
Eftir frekar mögur undanfarin ár hljóp töluvert á snærið hjá dýfingafólki árið 2012. Þar má helst nefna að við skipulögðum alþjóðlegt mót, fengum ný dýfingabretti, héldum dómarnámskeið og tókum þátt í sjónvarpsþætti. 

Ný dýfingabretti – Alþjóðlegt mót í sundíþróttum IGLA sem haldið var í Maí 2012, varð mikil áhrifavaldur fyrir dýfingarfólk. Þá var stefnt hingað mikið að iðkendum sundíþrótta og setti undibúningsnefndin mikla pressu á ÍTR að fjárfesta í nýjum stökkbrettum fyrir mótið. Dýfingamenn hafa verið að predika þetta fyrir daufum eyrum í mörg ár, en Mótsnefndin Bjarni Snæbjörnsson og Jón Þór Þorleifsson fengu þetta í gegn með trukki. Nýju brettin komu rétt fyrir mótið og var unnið fram á síðustu stund við að festa þau og stilla af. Það náðist allt rétt í tæka tíð. 

Dómaranámskeið – Í undirbúningi fyrir IGLA mótið var haldið dómaranámskeið, til að mennta nýja dómara. Það gekk vel og við áttum fjóra góða íslenska dómara á mótinu auk þess að fá einn danskan reynslubolta til liðs við okkur.  

Alþjóðlegt Dýfingamót – Á dagskrá IGLA leikanna var dýfingakeppni á 1 meters og 3 metra brettum. Alls mættu 12 karlar og 2 konur til keppni og var keppt samkvæmt alþjóðlegum FINA reglum. Þar voru á meðal mjög sterkir keppendur sem eiga glæstan feril úr bandaríska háskóla-íþróttakerfinu. Mörg glæsileg stökk voru framkvæmd, má nefna erfiðustu stökkk sem framkvæmd hafa verið á Íslandi, stökk að erfiðleika 2.8 (Forward 2 ½ Somersault 1 Twist og Back 2 ½ Somersault). Vel tókst til með mörg stökk og fengu nokkrar „10 - tíur“ (hæsta einkunn) að líta dagsins ljós. Sigurvegarar í karlaflokki voru, Joe Grey á 1 meters bretti, og Croft Vaughn á 3 metra bretti.  Í kvennaflokki stóð sig best Allison Wright á báðum brettum. 

Samhæfð sundfimi – Á dagskrá IGLA var námskeið í sundfimi og var það vel sótt og þóttist takast vel.  Þá var á síðasta degi mótsins sýning þar sem bæði dýfingamenn og sundfimi-fólk héldu glæsilega sýningu. 

Dagur Rauða nefsins – UNICEF heldur á ári hverju söfunardag með viðamikilli sjónvarpsdagskrá. Dýfingamenn tóku þátt í þessu átaki, skipulögðu dýfingamót og þjálfuðu upp „celebrities“ (fæga fólkið) til að gera góð stökk og stóðu svo að dómgæslu. Tókst þetta vel upp og þótti gaman að sjá Sveppa, Maríu Birtu, Þórunni Antoníu og fleiri sýni hugrekki og fífldirfsku af háa brettinu. 

Fh. Dýfinganefndar 

Jónas Tryggvason

